
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ի կատարումն ՀՀ վարչապետի 25.06.2021թ. № 02/16.16/21259-2021 հանձնարարականի` ուսումնասիրելով «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու և Հայաստանի Հանրապետության առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով նախատեսվում է Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության առողջապահության նախարարությանն ինն ամսում հատկացնել 2,595,980.0 հազար դրամ, որից՝ 2,446,000.0 հազար դրամը 1207 ծրագրի «11001 Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառմանը՝ 2019թ. բարեփոխումների արդյունքում նշված միջոցառման շրջանակներում ընդգրկված մի շարք շահառուների խմբերի, այդ թվում՝ 44-օրյա պատերազմի ժամանակ տուժած անձանց (մոտ 9000 դեպք) նորագույն և թանկարժեք տեխնոլոգիաների կիրառմամբ իրականացվող բժշկական միջամտություններից, մասնավորապես՝ սրտի և պերիֆերիկ անոթների ստենտավորում, շունտավորում, քարափշրում, արթրոսկոպիա և այլ բժշկական օգնության ծառայություններ տրամադրելու և 149,980.0 հազար դրամը 1188 ծրագրի «12001 Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» միջոցառմանը՝ կրծքագեղձի քաղցկեղով տառապող կանանց դեղորայքային բուժումը և 2021 թվականի ամբողջական պահանջարկն ապահովելու նպատակով հակաուռուցքային քիմիատերապիայի ընթացքում կիրառվող տրաստուզումաբ (հերցեպտին) դեղի ձեռքբերման համար:
Այս կապակցությամբ առաջարկում ենք Նախագծով նախատեսված միջոցառումների  ֆինանսավորումն իրականացնել ոլորտային հատկացումների շրջանակներում` ծախսային միջոցառումների առաջնահերթությունների վերանայման համատեքստում՝ միջծրագրային և/կամ միջեռամսյակային վերաբաշխումներ կատարելու միջոցով:
Ինչ վերաբերում է Նախագծի ձևակերպումներին, ապա առաջարկում ենք.
- Նախագծին կից Հավելված N 3-ում ճշգրտել «ՀՀ կառավարության պահուստային ֆոնդ» ծախսային ծրագրի տնտեսագիտական դասակարգման հոդվածը,
- նախագծի Հավելված 6-ի գնումների պլանի «ՄԱՍ II. ԱՊՐԱՆՔՆԵՐ» հատվածում ներառված 33651300-3 «Տրաստուզումաբ» ԳՄԱ կոդով գնման առարկայի «ԲԸ» գնման ձևը անհրաժեշտ է փոխարինել «ԲՄ» գնման ձևով:
	



































Չի ընդունվել
ՀՀ 2021թվականի պետական բյուջե «Առողջապահություն» բաժնի համար հատկացված միջոցների սղության պատճառով հնարավոր չէ կատարել միջծրագրային և/կամ միջեռամսյակային վերաբաշխումներ: 


Ընդունվել է
Կատարվել են համապատասխան փոփոխություններ

